
ין. אוּן אַז עֶס וֶוערְט  מִיד אוּן גְרָאבִּ ָ�ּ טֵיין  ער דֶעם מוּז מֶען שְׁ אִיבֶּ
ל הַלֵיצָנוֹ�. אוּן מְאִיז  ן אוּנְז. מַאְ�ט מֶען פַאר אִים ּ�ָ אַ מֶלֶךְ צְוִוישְׁ
דִי  וִוי  קִינְד אוּן  אַ  גִיוֶוען  מַזִיק  עֶר הָאט  וִוי  עט  פֶּ שְׁ דֶער  פְרֵיילִיךְ. 

יוֹלֶדֶ� טְרוֹיעֶרְט דְרוֹיף.

הָאט דֶער רֹאשׁ יְשִׁיבָה שְׁלִיטָ"א גֶעזָאגְט: דָאס זֶענֶען שֵׁדִים, 
מֶענְטְשְׁן וָואס זֵייעֶר גַאנְצֶע שִׁמְחָה אִיז וֶוען זֵיי קֶענֶען מַזִּיק זַיין 

אַ צְוֵוייטְן אוּן יֶענֶעם מַאכְן וֵויינֶען.

לָשׁוֹן:  אִינְטֶערֶעסַאנְטֶע  אַן  נוּצְט  רֶבִּי  דֶער  וִוי  זֶעט  מֶען 
"דֶער שְׁפֶּעט וִוי עֶר הָאט מַזִיק גִיוֶוען אַ קִינְד אוּן וִוי דִי יוֹלֶדֶת 
טְרוֹיעֶרְט דְרוֹיף", דָא אִיז דֶער רֶבִּי מְרַמֵּז 'דָאקְטוֹרִים'; דִי וָואךְ 
הָאבְּן מִיר דִי קִידוּשׁ פוּן דִי נֵייעֶ גֶעבּוֹירְן קִינְד בַּיי ... נֵרוֹ יָאִיר; 
דֶער אֵייבֶּערְשְׁטֶער הָאט גֶעהָאלְפְן אַז עֶס אִיז בָּרוּךְ הַשֵׁם גֶעבּוֹירְן 
גֶעוָוארְן אַ גֶעזוּנְט קִינְד, אִין דִי צַייט וָואס דִי דָאקְטוֹרִים הָאבְּן 
נִישְׁט אוֹיפְגֶעהֶערְט אָנְצוּשְׁרֶעקְן דִי עֶלְטֶערְן; אִין אָנְהֵייבּ הָאבְּן 
זֵיי אָנְגֶעשְׁרָאקְן אַז עֶס גֵייט בִּכְלַל נִישְׁט זַיין קַיין קִינְד וְכוּ' וְכוּ', 

סִיפּוּרֵי
יוֹת מַעֲשִֹ

נַת תש"פ לִפְרָט קָטָן  י תֵצֵא שְׁ ת כִּ רְשַׁ ת קוֹדֶשׁ פַּ בָּ שַׁ
יךְ גֶעוֶוען אִין  לִיטָ"א מַמְשִׁ יבָה שְׁ אִינְדֶערְפְרִי הָאט דֶער רֹאשׁ יְשִׁ

ר. ה פוּנֶעם חִגֵּ ה ג', דִי מַעֲשֶׂ יוֹת, מַעֲשֶׂ סִפּוּרֵי מַעֲשִׂ

דֶערְצֵיילְט דֶער הֵיילִיגֶער רֶבִּי:

אוּן עֶס אִיז פַאר הַאנְדִין אַ בּוֹים. וָואס אַז מִזָאל דֶעם בּוֹים אָן 
ער  אִיבֶּ ן.  לִיבְּ גִיבְּ נִיט  גָאר  דִים(  שֵׁ דִי  פוּן  )הַיינוּ  אוּנְז  פוּן  וָואלְט  טְרֶענְקִין 
אוּן  נַאְ�ט  אוּן  טָאג  ן  גְרָאבְּ זֵיי  וָואס  אוּנְז  פוּן  מִיד  ָ�ּ טֵייעֶן  שְׁ דֶעם 
דֶער  גִיפְרֶעגְט  אִים  הָאט  בּוֹים.  דֶעם  צוּ  וַואסֶער  קֵיין  צוּ  נִיט  לָאזִין 
ין.  טֵיין טָאג אוּן נַאְ�ט אוּן גְרָאבִּ אדַארְף מֶען שְׁ אַנְדֶערֶער: נָאךְ וָואס בַּ
נִיט קֶענֶען  וַואסֶער זָאל  אַז דָאס  אָפּ אֵיין מָאל  ט  מִגְרָאבְּ וִוי  אַ מֶער 
אִיז  עֶס  ר  אֲשֶׁ בַּ גִיעֶנְפֶערְט.  אִים  עֶר  גִינוּג. הָאט  שׁוֹין  אִיז  צוּ קוּמֶען. 
רִים גֵייעֶן אוּן  לוֹמֶר רֵיידֶערְס( אוּן דִי מְדַבְּ רִים )ּ�ְ יי אוּנְז פַארְהַאנְדְן מְדַבְּ בַּ
מֶלֶךְ אוּן דוֹרְךְ דֶעם  ן דֶעם  צְוִוישְׁ מֶלֶךְ אוּן  ן דֶעם  צְוִוישְׁ קְרִיג  מַאִ�ין 
וֶוערְט מִלְחָמוֹ�. אוּן דוֹרְךְ דִי מִלְחָמוֹ� וֶוערְט עֶרְד צִיטֶערְנִישׁ. פַאלְט 
ן קָאן קוּמֶען וַואסֶער צוּם בּוֹים.  אַיין דִי עֶרְד וָואס אַרוּם דֶעם גְרָאבְּ

מִנְחַת  הֵיילִיגֶער  דֶער   - רָב  מוּנְקַאטְשֶׁער  דֶער 
)דִּבְרֵי  זַאךְ  מוֹרָא'דִיגֶע  אַ  בְּרֶענְגְט  זי"ע  אֶלְעָזָר 
אַלֶע  דִי  אַז  מד(  סִימָן  רְבִיעָאָה,  מְהִדוּרָא  תּוֹרָה, 
אֵייבֶּערְשְׁטְן  דֶעם  גֶעדִינְט  הָאבְּן  וָואס  עֶלְטֶערְן 
בַּאהַאלְטֶענֶערְהֵייט אוּן זֵיי הָאבְּן נִישְׁט גֶעזֶען אַז דִי 
קִינְדֶער זָאלְן אוֹיךְ וִויסְן פוּן זֵייעֶר עֲבוֹדַת הַשֵׁם, אִיז 
דִי  אָבֶּער  קִינְדֶער,  זֵייעֶרֶע  פוּן  גֶעבְּלִיבְּן  גָארְנִישְׁט 
קִינְדֶער, אוּן  דִי  זִיךְ אַרָאפּ גֶעלָאזְט צוּ  וָואס הָאבְּן 
צַייט  אַוֶועקְגֶעגֶעבְּן  אוּן  קִינְדֶער,  דִי  גֶעוֶוען  מְחַנֵךְ 
פַאר דִי קִינְדֶער, זֵיי הָאבְּן גֶעהַאט עֶרְלִיכֶע אִידִישׁ 
דוֹרוֹת יְרֵאִים וּשְׁלֵמִים, אוּן עֶר טַייטְשְׁט אוֹיס דֶעם 
אֱלֹקֵינוּ,  לַה'  "הַנִּסְתָּרֹת  כט(:  כט,  )דְבָרִים  פָּסוּק 
וְהַנִּגְלוֹת לָנוּ וּלְבָנֵינוּ עַד עוֹלָם, לַעֲשׂוֹת אֶת כָּל דִּבְרֵי 
הַתּוֹרָה הַזֹּאת"; הַנִּסְתָּרֹת – דִי אַלֶע וָואס דִינֶען דֶעם 
אֵייבֶּערְשְׁטְן בַּאהַאלְטְן, לַה' אֱלֹקֵינוּ, אָבֶּער וְהַנִּגְלוֹת 
אָפֶענֶערְהֵייט,  אֵייבֶּערְשְׁטְן  דֶעם  דִינֶען  וָואס  דִי   –

דָאס גֵייט אַרִיבֶּער לָנוּ וּלְבָנֵינוּ עַד עוֹלָם.

נַחְמָן  ב"ר  אַבְרָהָם  ר'  צַדִיק  גְרוֹיסֶער  דֶער 
זֵייעֶר  אַרַיין  אִים  אִין  אִיז  אַז עֶס  גֶעזָאגְט  ז"ל הָאט 
שְׁטַארְק דִי זַאךְ פוּן הִתְבּוֹדְדוּת וֶוען עֶר אִיז גֶעוֶוען 
אַ קְלֵיין קִינְד אוּן עֶר פְלֶעגְט זֶען זַיין טַאטֶע ר' נַחְמָן 
וֵויינֶען  אוּן  עֶרְד  דֶער  אוֹיף  לִיגְן  ז"ל  טוּלְטְשִׁינֶער 
הָאט  זֶעלְבֶּע  דָאס  אֵייבֶּערְשְׁטְן;  צוּם  רֶעדְן  אוּן 
מוֹהֲרָא"שׁ דֶערְצֵיילְט אַז עֶר הָאט גֶעהַאט אַ מְלַמֵד 

אַ בְּרֶסְלֶב'עֶר חָסִיד, ר' יַעֲקֹב קַאלְמָאנָאוִויטְשׁ ז"ל, 
עֶר פְלֶעגְט אַרַיין בַּאקְן אִין דִי קִינְדֶער אֱמוּנָה אוּן 
אַ  וֶוען  אַ שׁוּל אוּן  אִין  גֶעוֶוען  אִיז  חֵדֶר  דִי  תְּפִלָה, 
מְלַמֵד  דֶער  פְלֶעגְט  גֶעדַארְפְט,  עֶפֶּעס  הָאט  קִינְד 
אָרוֹן  בַּיים  שְׁטֶעלְן  אִים  אוּן  קִינְד  דֶעם  נֶעמֶען 
הַקוֹדֶשׁ אוּן הֵייסְן גֶעבְּן אַ קוּשׁ דֶעם פָּרֹכֶת אוּן עֶר 
אִינְגְל  דֶעם  הֵייסְן  אוּן  תְּפִלָה  אַ  פָארְזָאגְן  פְלֶעגְט 
אַרַיין  עֶר  הָאט  אַזוֹי  וָוארְט,  בַּיי  וָוארְט  נָאכְזָאגְן 
אַז  תְּפִלָה,  פוּן  זַאךְ  דִי  קִינְדֶער  דִי  אִין  גֶעבְּרֶענְגְט 
אָרוֹן  גֵיין צוּם  צוּ  מֶען  זָאל  עֶפֶּעס  דַארְף  מֶען  וֶוען 
בֶּעטְן  אוּן  פָרֹכֶת,  דֶעם  קוּשׁ  אַ  גֶעבְּן  אוּן  הַקוֹדֶשׁ, 

פוּנֶעם אֵייבֶּערְשְׁטְן.

אוֹיךְ הָאט מוֹהֲרָא"שׁ פַארְצֵיילְט אַז דֶער מְלַמֵד 
פַאר  טָאג  יֶעדְן  חֵדֶר  אִין  אוֹיסְטֵיילְן  פְלֶעגְט  הנ"ל 
אַלֶע קִינְדֶער אַ פְּרוּטָה אוּן עֶר אִיז אַרוּם גֶעגַאנְגֶען 
מִיט אַ פּוּשְׁקֶע צוּ אַלֶע קִינְדֶער, אוּן בִּשְׁעַת עֶר אִיז 
גֶעהַאט  עֶר  הָאט  פּוּשְׁקֶע  דִי  מִיט  גֶעגַאנְגֶען  אַרוּם 
אַ סְפֶּעצִיעֶלֶע נִיגוּן וָואס עֶר פְלֶעגְט זִינְגֶען: "הֲרֵינִי 
נוֹתֵן צְדָקָה לַעֲנִיִּים וְלַיְתוֹמִים וּלְאַלְמָנוֹת, אִיךְ בֶּעט 
מַיין  זָאל  אִיךְ  אַז  מִיר  הֶעלְף  אֵייבֶּערְשְׁטֶער,  דִיר 
אוּן  אָרִימֶעלַייט,  פַאר  צְדָקָה  גֶעבְּן  לֶעבְּן  גַאנְצֶע 
אִין דֶעם זְכוּת זָאל אִיךְ נִיצוֹל וֶוערְן פוּן אַלֶע צָרוֹת 
נִישְׁט  קֵיינְמָאל  זָאל  אִיךְ  מַחְלוֹת אוּן  אַלֶע  אוּן פוּן 
דַארְפְן צוּקוּמֶען צוּ אַ צְוֵוייטְן"; מוֹהֲרָא"שׁ ז"ל הָאט 
דֶערְצֵיילְט אַז עֶס אִיז גֶעוֶוען אַ הֶערְלִיכֶע מַחֲזֶה, צוּ 
זֶען וִוי אַזוֹי יֶעדֶעס קִינְד לֵייגְט אַרַיין אִין דִי פְּרוּטָה 

אִין דִי פּוּשְׁקֶע נָאכְן זָאגְן דִי תְּפִלָה. דָאס הֵייסְט אַן 
אֱמֶת'עֶר חִינוּךְ, אוּן מוֹהֲרָא"שׁ ז"ל הָאט גֶעזָאגְט אַז 
אר פוּן דֶעם  פוּן אַלֶע זַיינֶע מְלַמְדִים גֶעדֶענְקְט עֶר נַָ
מְלַמֵד אוּן פוּן נָאךְ אַ מְלַמֵד וָואס אִיז אוֹיךְ גֶעוֶוען 

אַ בְּרֶסְלֶב'עֶר חָסִיד.

צוּ  גֶעוֶוען  זוֹכֶה  הָאט  וָואס  מֶענְטְשׁ  יֶעדֶער 
לֵייגְן  אַרַיין  דַארְף  עֶר  אוּן  מְלַמֵד,  אַ  אִיז  קִינְדֶער 
אִין זַיינֶע קִינְדֶער יִרְאַת שָׁמַיִם אוּן אֱמוּנָה בִּתְּמִימוּת 
וּבְּפְּשִׁיטוּת, בִּפְרַט זַאכְן וָואס בְּלַייבְּט פַאר דִי לֶעבְּן. 
בָּרוּךְ הַשֵׁם דִי מְלַמְדִים בַּיי אוּנְז אִין תַּלְמוּד תּוֹרָה 
לֵייגְן אַרַיין אִין דִי קִינְדֶער זַאכְן וָואס וֶועט בְּלַייבְּן 
קִינְדֶער,  עֶלְטֶערֶע  דִי  לֶעבְּן;  גַאנְץ  זֵייעֶר  זֵיי  מִיט 
וֶוען זֵיי קוּמֶען צוּפְרִי זָאגְן זֵיי דִי עֶרְשְׁטֶע זַאךְ בִּרְכַת 
קוֹדֶם  שִׁיעוּרִים,  זֵייעֶרֶע  אָן  הֵייבְּן  זֵיי  אוּן  הַתּוֹרָה, 
אִיז יֶעדֶער אִינְגְל מַעֲבִיר סֶדְרָה - זוּנְטָאג בִּיז שֵׁנִי, 
מָאנְטָאג בִּיז שְׁלִישִׁי, דִינְסְטָאג בִּיז רְבִיעִי, אוּן אַזוֹי 
וַוייטֶער. נָאכְדֶעם זָאגְן דִי קִינְדֶער יֶעדְן טָאג דֶעם 
'יוֹם תְּהִלִים', אוּן נָאכְדֶעם מִשְׁנַיוֹת. נָאכְן דַאוֶוענֶען 
פַּרְשַׁת  דִי  חֲדָרִים  אַלֶע  אִין  וִוי  אַזוֹי  מֶען  לֶערְנְט 
לֶערְנְט  מֶען  אוּן  וְכוּ',  מִשְׁנַיוֹת  אוּן  גְמָרָא  הַשָּׁבוּעַ, 
אוֹיס דִי קִינְדֶער צוּ רֶעדְן צוּם אֵייבֶּערְשְׁטְן, אוּן וָואס 
אֵייבֶּערְשְׁטְן.  דֶעם  בֶּעטְן  אר  נַָ מֶען  זָאל  דַארְף  מֶען 
אָבֶּער עֶס אִיז נִישְׁט גֶענוּג אַז דִי קִינְדֶער הֶערְן דָאס 
אר אִין חֵדֶר, אַ טַאטֶע דַארְף אוֹיךְ אַרַיין לֵייגְן אִין  נַָ

דִי קִינְדֶער יִרְאַת שָׁמַיִם אוּן אֱמוּנָה פְּשׁוּטָה.
)עֲצָתוֹ אֱמוּנָה כִּי תִשָׂא תשע"ז(

ת טִישׁ בָּ אַ וָוארְט פַארְן שַׁ
הַנִסְתָּרֹת לַה' אֱלֹקֵינוּ )דברים �ט, �ט(



ב

שְׁפֶּעטֶער הָאבְּן זֵיי גֶעזָאגְט אַז דָאס קִינְד וֶועט גֶעבּוֹירְן וֶוערְן נִישְׁט 
גֶעזוּנְט, עֶס וֶועט זַיין אַ דַאו"ן סִינְדְרָא"ם לֹא עָלֵינוּ, אַזוֹי אִיז גֶעוֶוען 
מָאל  יֶעדֶעס  אָנְגֶעשְׁרָאקְן  זֵיי  הָאבְּן  כְּסֵדֶר  חֲדָשִׁים  נֵיין  דִי  בְּמֶשֶׁךְ 
מְרַמֵּז:  דָא  אִיז  רֶבִּי  דֶער  וָואס  אִיז  דָאס  אַנְדֶערְשׁ, אוּן  עֶפֶּעס  מִיט 
"דֶער שְׁפֶּעט וִוי עֶר הָאט מַזִיק גִיוֶוען אַ קִינְד" - זֵיי שְׁרֶעקְן אָן דִי 
עֶלְטֶערְן אַז דָאס קִינְד וֶועט זַיין אַ נִישְׁט גֶעזוּנְט קִינְד וְכוּ', פַארְוָואס 
טוּעֶן זֵיי דָאס? וַוייל זֵיי וִוילְן זֶען "וִוי דִי יוֹלֶדֶת טְרוֹיעֶרְט דְרוֹיף" 

- קוֹדֶם זָאלְן דִי עֶלְטֶערְן וֵויינֶען...; דָאס אִיז זֵייעֶר גַאנְצֶע שִׂמְחָה.

 דֶער הֵיילִיגֶער רֶבִּי הָאט אוּנְז זֵייעֶר אָנְגֶעוָוארְנְט )שִׂיחוֹת הָרַ"ן סִימָן 
זֵיי  זֶענֶען רוֹצְחִים,  זֵיי  וַוייל  זִיךְ הִיטְן פוּן דָאקְטוֹרִים,  זָאלְן  נ( מִיר 

הַרְגְ'נֶען מִיט דִי אֵייגֶענֶע הֶענְט זֵייעֶרֶע פַּאצִיעֶנְטְן.

בַּעַל  צוּם  אָנְגֶערוּפְן  זִיךְ  הָאט  שְׁלִיטָ"א  יְשִׁיבָה  רֹאשׁ  דֶער  אוּן 
שִׂמְחָה: דוּ גֶעדֶענְקְסְט דָאךְ אַוַודַאי וָואס נָאךְ דִי דָאקְטוֹרִים הָאבְּן 
אֵיין  מִיט  וֶוערְן  גֶעבּוֹירְן  וֶועט  קִינְד  דָאס  אַז  אָנְגֶעשְׁרָאקְן,  דִיר 
קְלֵיינֶע פוּס; דוּ וֵוייסְט וִויפִיל שְׁלָאפְלָאזֶע נֶעכְט אִיךְ הָאבּ גֶעהַאט 
דֶערְפוּן? אִיךְ הָאבּ גָאר אַסַאךְ גֶעוֵויינְט צוּם אֵייבֶּערְשְׁטְן דֶערוֹיף, 
אוּן בָּרוּךְ הַשֶׁם יֶעצְט זֶעט מֶען וִוי עֶס פֶעלְט גָארְנִישְׁט פַארְ'ן קִינְד.

אוּן דֶער רֹאשׁ יְשִׁיבָה שְׁלִיטָ"א זָאגְט וַוייטֶער: אַזוֹי קֶען אִיךְ עֶנְק 
דָאקְטוֹרִים  דִי  וָואס  אִינְגֶעלַייט  פוּן  מַעֲשִׂיוֹת  צֶענְדְלִיגֶע  דֶערְצֵיילְן 
קִינְדֶער  קַיין  הָאבְּן  קֶענֶען  נִישְׁט  וֶועלְן  זֵיי  אַז  אָנְגֶעשְׁרָאקְן  הָאבְּן 
דֶער  אוּן  מִשְׁפָּחוֹת.  גְרוֹיסֶע  שֵׁיינֶע  זֵיי  הָאבְּן  הַיינְט  אוּן  וְכוּ',  וְכוּ' 
רֹאשׁ יְשִׁיבָה שְׁלִיטָ"א הָאט זִיךְ אָנְגֶערוּפְן צוּ אַ צְוֵוייטֶער אִינְגֶערְמַאן 
אִיז דָאךְ אוֹיךְ  דִיר  בַּיי  קִינְד:  אַ  גֶעהַאט  לֶעצְטְנְס  וָואס הָאט אוֹיךְ 
עֶס  אַז  אָנְגֶעשְׁרָאקְן  הָאבְּן  דָאקְטוֹרִים  דִי  זַאךְ,  זֶעלְבֶּע  דִי  גֶעוֶוען 
זָאל  מֶען  אַז  צוּגֶערֶעדְט  הָאבְּן  זֵיי  קִינְד,  גֶעזוּנְט  נִישְׁט  אַ  זַיין  גֵייט 
אוּן  וְכוּ',  לֶעבְּן  גַאנְץ  אַ  לַיידְן  נִישְׁט  זָאל  מֶען  כְּדֵי   ...ֹ וְשָׁלוֹם  חַס 
קוּק עֶס אִיז גֶעבּוֹירְן גֶעוָוארְן בַּיי דִיר אַ לִיכְטִיג קִינְד; דָאס זֶענֶען 
אר וואוּ זֵיי קֶענֶען מַזִּיק זַיין  דָאקְטוֹרִים, זֵייעֶר גַאנְצֶע שִׂמְחָה אִיז נַָ

דוּרְכְ'ן אָנְשְׁרֶעקְן, אוּן מַאכְן וֵויינֶען עֶלְטֶערְן.

מֶען  הָאט  וֵוירוּס'  'קָארָאנֶע  דִי  גֶעוֶוען  אִיז  עֶס  וֶוען  יֶעצְט 
דָאס בַּאשֵׁיינְפֶּערְלִיך גֶעזֶען וִוי דִי דָאקְטוֹרִים הָאבְּן אַלֵיינְס אַוֶועק 
גֶע'הַרְגְ'עֶט הוּנְדֶערְטֶער מֶענְטְשְׁן הַשֶׁם יְרַחֵם; דָאס הָאט דֶער רֶבִּי 
זֶענֶען  דָאקְטוֹרִים  אַז  צוּרִיק  יָאר  הוּנְדֶערְט  צְוֵויי  פַאר  גֶעזֶען  שׁוֹין 

רוֹצְחִים.

מָה אִירְלֵיי לֵיצָנוּ�.  אוּן דֶער וַוייזְט אֵיין אַנְדֶער לֵיצָנוֹ�. אוּן אַזוֹי ּ�ַ
אצִירְט זִיךְ  פַּ מְחָה אַרַיין גֵייט עֶר אוּן שְׁ אוּן אַז דֶער מֶלֶךְ קוּמְט אִין שִׂ
רוּבְט זִיךְ אוֹיסְרַייסִין דֶעם בּוֹים. וָוארִין אַז  רֵי מְלוָּ�ה. אוּן פְּ מִיט דִי שָׂ
גִיוֶוען. אוּן דֶער  גוּט  זֵייעֶר  וָואלְט אוּנְז  זַיין.  נִיט  גָאר  זָאל  בּוֹים  דֶער 
דֶעם  אוֹיסְרַייסִין  זָאל  עֶר  דֵי  ְ�ּ זֵייעֶר  הַארְץ  דָאס  זִיךְ  טַארְקְט  שְׁ מֶלֶךְ 
גְרוֹיסֶע  אַ  בּוֹים  דֶער  טוּט  בּוֹים.  צוּם  קוּמְט  עֶר  וִוי  גַאנְצִין.  אִין  בּוֹים 

חַד מוּז עֶר זִיךְ אוּם קֶערִין. רֵיי. אַזוֹי פַאלְט אוֹיף אִים אַ פַּ גִישְׁ

ידִים. וָוארִין דָאס  יי שֵׁ יי אוּנְז )דְהַיינוּ בַּ אַמָאל אִיז גִיוָוארְן אַ נַייעֶר מֶלֶךְ בַּ
"ל( הָאט מֶען פַאר אִים גִימַאְ�ט  נַּ לִיחַ ּ�ַ הָאט אַלְץ דֶערְצֵיילְט דֶער וָואלְקִין צוּ דֶעם שְׁ

אוּן  מְחָה  שִׂ גְרוֹיס  אִין  גִיקוּמֶען  אַרַיין  עֶר  אִיז  "ל.  נַּ ַ�ּ לֵיצָנוֹ�.  גְרוֹיסֶע 
אוֹיס  גִיוָואלְט  הָאט  אוּן  זֵייעֶר.  הַארְץ  טַארְק  שְׁ אַ  גִימַאְ�ט  זִיךְ  הָאט 
אצִירְן  פַּ רַייסִין דֶעם בּוֹים גָאר אִין גַאנְצִין אוּן אִיז אַרוֹיס גִיגַאנְגֶען זִיךְ שְׁ
טַארְקְט דָאס הַארְץ. אוּן אִיז  רִים אוּן הָאט זִיךְ זֵייעֶר גִישְׁ מִיט זַיינֶע שָׂ
גִיקוּמֶען  אִיז  עֶר  וִוי  גַאנְצִין.  אִין  בּוֹים  דֶעם  אוֹיסְרַייסִין  גִילָאפִין  צוּ 
רֵיי גִיטָאן. אִיז אוֹיף אִים  צוּם בּוֹים. הָאט עֶר אוֹיף אִים אַ גְרוֹיסִין גִישְׁ
גְרוֹיס  אִין  גִיוֶוען  אִיז  גִיקֶערְט אוּן  זִיךְ אוּם  עֶר  חַד. הָאט  פַּ אַ  גִיפַאלְן 
גִיגַאנְגֶען. דֶערְוַוייל הָאט עֶר אַ קוּק גִיטָאן הָאט  עַס. אוּן אִיז קְרִיק  ַ�ּ
ין( הָאט  "ל מִיט זַיינֶע מֶענְשִׁ ן זִיצִין )דָאס אִיז גִיוֶוען דֶער חָָ�ם הַנַּ עֶר דֶערְזֶעהְן מֶענְשְׁ
יס טוּן )דְהַיינוּ מַזִיק זַיין  יקְט פוּן זַיינֶע לַייט. אַז זֵיי זָאלִין עֶפִֶּ דֶער מֶלֶךְ גִישִׁ

זֵיי דֶער  ין  חָה פוּן דֶעם חָָ�ם הָאבִּ פָּ וִוי דִי מִשְׁ טֵייגֶער אִיז(  שְׁ זֵייעֶר  וִוי  זֵיי אַזוֹי 

חַד. הָאט זִיךְ דֶער זָקְן )דְהַיינוּ  זֶעהְן אִיז אוֹיף זֵיי גִיפַאלִין אַ גְרוֹיסֶער פַּ
רֶעקְט אַייךְ נִיט. "ל( אָנְגִירוּפְן צוּ זֵיי שְׁ דֶער חָָ�ם הַנַּ

יְשִׁיבָה שְׁלִיטָ"א גֶעזָאגְט: דֶער בּוֹים דָאס אִיז  הָאט דֶער רֹאשׁ 
דֶער צַדִּיק וִוי עֶס שְׁטֵייט אִין זֹּהַר הַקָּדוֹשׁ )תִּיקוּנֵי זֹהַר, תִּיקוּן ו(: 'עֵץ דָא 
הֵיילִיגְן  דֶעם  צַדִּיק,  דֶעם  אוֹיסְצוּרַייסְן  אר  נַָ זוּכְן  שֵׁדִים  דִי  צַדִּיק'; 
רֶבִּי'נְס  דֶעם  אַוֶועק  מַאכְן  אוּן  רֶבִּי'ן  פוּן  לֵיצָנוּת  מַאכְן  זֵיי  רֶבִּי'ן, 

לִימוּדִים.

אוּן דֶער רֹאשׁ יְשִׁיבָה שְׁלִיטָ"א הָאט צוּגֶעלֵייגְט: אִין אֱמֶתְ'ן אִיז 
דִי גַאנְצֶע סִפּוּרֵי מַעֲשִׂיוֹת מְרַמֵּז אוֹיפְ'ן רֶבִּי'ן, אַמָאל אִיז דֶער רֶבִּי 

מְרוּמָז אִין אַ קֶענִיג, אַמָאל אִין בֶּעטְלֶערְס אוּן אַמָאל אִין אַ בּוֹים.

צוּ  גִיקֶענְט  ט  נִישְׁ זֵיי  ין  הָאבִּ גִיקוּמֶען  אַהִין  זֶענֶען  דִים  שֵׁ דִי  וִוי 
יקְט  טְרֶעטִין מַחְמַ� דֶעם עִיגוּל וָואס אַרוּם זֵיי אִיז גיוֶוען. הָאט עֶר גִישְׁ
ט גִיקֶענְט צוּ טְרֶעטִין. אִיז דֶער  ין זֵיי אוֹיךְ נִישְׁ לוּחִים. הָאבִּ אַנְדֶערֶע שְׁ
עֶר  גִיגַאנְגֶען אוּן  אַלֵיין  אִיז  אַרַיין אוּן  עַס  ַ�ּ גְרוֹיס  אִין  גִיקוּמֶען  מֶלֶךְ 

הָאט אוֹיךְ נִיט גִיקֶענְט צוּ טְרֶעטִין צוּ זֵיי.

וָואךְ  פַארְגַאנְגֶענֶע  גֶעזָאגְט:  שְׁלִיטָ"א  יְשִׁיבָה  רֹאשׁ  דֶער  הָאט 
אָבֶּער  'אַחְדוּת'",  אוֹיף  וַוייזְט  עִיגוּל  "דֶער  גֶעזָאגְט  מִיר  הָאבְּן 
אִינֶעם  מְרוּמָז  אִיז  אַלֶעס  אַלֶעס,  זִיךְ  אִין  הָאט  מַעֲשִׂיוֹת'  'סִיפּוּרֵי 
אַן  עֶס  הָאט  עֶס  לֶערְנְט  מֶען  וָואס  מָאל  יֶעדֶעס  מַעֲשִׂיוֹת,  רֶבִּינְ'ס 
אַנְדֶערֶע פְּשַׁט; מוֹהֲרָא"שׁ זִכְרוֹנוֹ לִבְרָכָה זָאגְט )סֵפֶר נַהֲרֵי אֲפַרְסְמוֹן(: דֶער 
ט(  פט,  )תְּהִלִּים  פָּסוּק  אִין  שְׁטֵייט  עֶס  וִוי  'אֱמוּנָה',  אוֹיף  וַוייזְט  עִיגוּל 
"וֶאֱמוּנָתְךָ סְבִיבוֹתֶיךָ", אֱמוּנָה נֶעמְט אַרוּם דֶעם מֶענְטְשׁ; אַ מֶענְטְשׁ 
וָואס הָאט 'אֱמוּנָה', עֶר גְלֵייבְּט אַז דֶער אֵייבֶּערְשְׁטֶער אִיז דָא מִיט 

אִים, אַזַא מֶענְטְשׁ קֶען קֵיינֶער נִישְׁט שְׁלֶעכְטְס טוּן.

דֶער  וִוי  אֱמוּנָה,  עִיקָר  דֶער  גֶעוֶוען  רֶבִּי'ן  בַּיים  אִיז  דֶערְפַאר 
רֶבִּי הָאט גֶעזָאגְט )שִׂיחוֹת הָרַ"ן, סִימָן לג(: "אֵצֶל הָעוֹלָם אֱמוּנָה הוּא דָּבָר 
קָטָן, וְאֶצְלִי אֱמוּנָה הוּא דָּבָר גָּדוֹל מְאֹד", בַּיי דִי וֶועלְט אִיז אֱמוּנָה 
אַ קְלֵיינִיקֵייט אָבֶּער בַּיי מִיר אִיז דֶער עִיקָר אֱמוּנָה; אַז דֶער מֶענְטְשׁ 
זָאל אַרַיין נֶעמֶען דִי אֱמוּנָה אִין זִיךְ אוּן שְׁפִּירְן וִוי דֶער אֵייבֶּערְשְׁטֶער 

אר פוּן אִים. אִיז דָא מִיט מִיר, וָואס אִיךְ דַארְף - בֶּעט אִיךְ נַָ

דָאס דַארְף מֶען חַזֶרְ'ן אָן אוֹיפְהֶער, עֶס אִיז נִישְׁט אַ זַאךְ וָואס 
מֶען לֶערְנְט אֵיין צְוֵויי מָאל אוּן יוֹצֵא גֶעוֶוען, מֶער רֶעדְט מֶען נִישְׁט 
חַזֶרְ'ן, דָאס דַארְף  אר מֶען דַארְף דָאס הַאלְטְן אִין אֵיין  דֶערְפוּן, נַָ

וֶוערְן אַיינְגֶעבַּאקְן טִיף אִין הַארְצְן פוּנֶעם מֶענְטְשׁ.

אוּן דֶער רֹאשׁ יְשִׁיבָה שְׁלִיטָ"א הָאט מַמְשִׁיךְ גֶעוֶוען: מִיט אֱמוּנָה 
וֶועלְן מִיר - מִיטְ'ן אֵייבֶּערְשְׁטְנְס הִילְף - אָנְקוּמֶען קַיין אוּמַאן אוֹיף 
רֹאשׁ הַשָּׁנָה; מֶענְטְשְׁן זֶענֶען יֶעצְט זֵייעֶר פַארְלוֹירְן, מֶענְטְשְׁן פַאלְן 
זַיין מִיט רֹאשׁ הַשָּׁנָה, דִי גְרֶענִיץ  אַרַיין אִין אַ פַּאנִיק: "וָואס וֶועט 
אִיז פַארְמַאכְט, וִוי אַזוֹי וֶועלְן מִיר קֶענֶען זַיין בַּיים רֶבִּין?" - זָאגְט 
דִי  אָנְקוּמֶען,  מִיר  וֶועלְן  אֱמוּנָה  "מִיט  שְׁלִיטָ"א:  יְשִׁיבָה  רֹאשׁ  דֶער 
אוּנְז  הָאט  רֶבִּי  דֶער  אַז  הַשֶׁם  בָּרוּךְ  עֶפֶענֶען".  זִיךְ  וֶועט  גְרֶענִיץ 
אוֹיסְרֶעדְן  זָאל  מֶענְטְשׁ  אַ  אַז  'הִתְבּוֹדְדוּת',  פוּן  מַתָּנָה  דִי  גֶעגֶעבְּן 
אַ  הַדַּעַת',  'יִשּׁוּב  אַ  גֶעבְּט  וָואס דָאס  אֵייבֶּערְשְׁטְן,  זַיין הַארְץ צוּם 
וָואס  מֶענְטְשׁ  אַ  רכח(;  סִימָן  הָרַ"ן  שִׂיחוֹת  )עַיֵין  מֶענְטְשׁ  פַארְ'ן  רוּאִיגְקֵייט 
עֶר  בֶּעט  דַארְף  עֶר  וָואס  זַאךְ  יֶעדֶע  אוּן  אֵייבֶּערְשְׁטְן  צוּם  רֶעדְט 
פוּנֶעם אֵייבֶּערְשְׁטְן - דֶער וֶוערְט נִישְׁט פַארְלוֹירְן וֶוען עֶפֶּעס גֵייט 

אִים נִישְׁט וִויאַזוֹי עֶר הָאט גֶעוָואלְט.

מִיר הָאבְּן דָאךְ יֶעצְט גֶעעֶפֶענְט אַ תַּלְמוּד תּוֹרָה אִין קִרְיַת יוֹאֵל, 
הָאט מִיר אַ מְלַמֵד גֶעפְרֶעגְט: "וִויפִיל צַייט דַארְף מֶען אַוֶועקְגֶעבְּן 
פוּנֶעם טָאג צוּ לֶערְנֶען 'אֱמוּנָה'?" - הָאט דֶער רֹאשׁ יְשִׁיבָה שְׁלִיטָ"א 
גֶעזָאגְט: "אֱמוּנָה אִיז נִישְׁט קַיין 'עִנְיָן', אוּן נִישְׁט קַיין 'נוֹשֵׂא', עֶס 

אִיז נִישְׁט אַ זַאךְ וָואס מֶען בַּאשְׁטוּמְט אַ צַייט צוּ רֶעדְן דֶערְפוּן, מֶען 
גֵייט יֶעצְט רֶעדְן דֶערְפוּן פַאר פוּפְצְן מִינוּט אָדֶער גֵייט מֶען אַרָאפּ 
רוּפְן אַ בַּעַל דַּרְשָׁן וָואס וֶועט רֶעדְן פוּן אֱמוּנָה; אֱמוּנָה אִיז אַ זַאךְ 
נֶעמְט  מֶען טוּט  וָואס  אַלֶעס  אִין  דֶערְמִיט,  לֶעבְּן  דַארְף  מֶען  וָואס 
מֶען אַרַיין דֶעם אֵייבֶּערְשְׁטְן, וֶוען מֶען רֶעדְט צוּ קִינְדֶער לֵייגְט מֶען 
אַרַיין דֶעם אֵייבֶּערְשְׁטְן בַּיי יֶעדֶע זַאךְ, אַלֶעס זָאל זִיךְ דְרֵייעֶן אַרוּם 
'אֱמוּנָה', מֶען נוּצְט שְׁטֶענְדִיג דֶעם שְׁפְּרַאךְ: "מִיטְ'ן אֵייבֶּערְשְׁטְנְ'ס 
הָאט  אֵייבֶּערְשְׁטֶער  דֶער  הַשֶׁם  "בָּרוּךְ  גֵיין",  מִיר  וֶועלְן  הִילְף 
זִיךְ  הָאבּ  "אִיךְ  אָפּ:  זִיךְ  רֶעדְט  קִינְד  אַ  וֶוען  אָדֶער  גֶעהָאלְפְן", 
זָאל  עֶס  אַז  אֵייבֶּערְשְׁטְן  דֶעם  "בֶּעט  אִים:  מֶען  זָאגְט  צֶעקְלַאפְּט", 
בֶּעט  אוֹיס:  זֵיי  מֶען  לֶערְנְט  זִיךְ  שְׁפִּילְן  זֵיי  וֶוען  אוֹיסְהֵיילְן";  זִיךְ 
דֶעם אֵייבֶּערְשְׁטְן אַז דוּ זָאלְסְט גֶעוִוינֶען, אַז דוּ וֶועסְט בֶּעטְן דֶעם 
אַז  וֶועט הֶעלְפְן  אֵייבֶּערְשְׁטֶער  אַז דֶער  זֶען  וֶועסְטוּ  אֵייבֶּערְשְׁטְן - 
דוּ וֶועסְט גֶעוִוינֶען; אַזוֹי וֶועלְן דִי קִינְדֶער אוֹיפְוַואקְסְן מִיט אֱמוּנָה, 

זֵיי וֶועלְן בֶּעטְן דֶעם אֵייבֶּערְשְׁטְן אוֹיף יֶעדֶע זַאךְ וָואס זֵיי דַארְפְן.

אוּן דֶער רֹאשׁ יְשִׁיבָה שְׁלִיטָ"א זָאגְט וַוייטֶער: דָאס אִיז גֶעוֶוען 
כְּפִירָה  גֶעבְּרֶענְגְט  אַרַיין  הָאבְּן  קַאמוּנִיסְטְן  דִי  אַזוֹי  וִוי  וֶועג  דֶער 
קִינְדֶער:  דִי  זָאגְן פַאר  פְלֶעגְט  לֶערֶער  דִי  קִינְדֶער.  קְלֵיינֶע  דִי  אִין 
דִי  אוּן  אֵייבֶּערְשְׁטְן",  דֶעם  בֶּעטְס  בְּרוֹיט,  דָאךְ  דַארְפְטְס  "עֶטְץ 
קִינְדֶער הָאבְּן גֶעבֶּעטְן פוּנֶעם אֵייבֶּערְשְׁטְן: "בַּאשֶׁעפֶער מִיר זֶענֶען 
הוּנְגֶערִיג, מִיר דַארְפְן בְּרוֹיט", הָאט זֵיי דֶער לֶערֶער גֶעזָאגְט: "זֶעט 
בֶּעטְס  יֶעצְט  בְּרוֹיט,  גֶעבְּן  נִישְׁט  אַייךְ  קֶען  אֵייבֶּערְשְׁטֶער  דֶער  וִוי 
פוּן סְטַאלִין )יִמַּח שְׁמוֹ( עֶר זָאל עֶנְק גֶעבְּן בְּרוֹיט", הָאבְּן דִי קִינְדֶער 
דַארְפְן  מִיר  הוּנְגֶערִיג,  זֶענֶען  מִיר  "סְטַאלִין  בֶּעטְן:  אָנְגֶעהוֹיבְּן 
בְּרוֹיט", אוּן אֵיינֶער פוּן דִי לֶערֶערְ'ס הָאט אַרַיין גֶעוָוארְפְן בְּרוֹיט 
פוּן דִי פֶענְסְטֶער, אוּן דִי קִינְדֶער הָאבְּן גֶעמֵיינְט אַז דָאס קוּמְט פוּן 
בַּאשֶׁעפֶער;  אִינֶעם  דִי אֱמוּנָה  זֵיי אוֹיסְגֶערִיסְן  אַזוֹי הָאבְּן  סְטַאלִין, 
דַארְפְן מִיר טוּן דָאס פַארְקֶערְטֶע, זֶען אַרַיין צוּ לֵייגְן אִין דִי קִינְדֶער 
זֵיי זָאלְן וִויסְן אַז וָואס מֶען בֶּעט דֶעם אֵייבֶּערְשְׁטְן - בַּאקוּמְט מֶען.

דָאס  גֶעוֶוען:  מַמְשִׁיךְ  הָאט  שְׁלִיטָ"א  יְשִׁיבָה  רֹאשׁ  דֶער  אוּן 
זֵיי זָאלְן לֶעבְּן מִיטְ'ן  דַארְפְן מִיר זֶען אַיינְצוּבַּאקְן אִין דִי קִינְדֶער, 
דִי  מְלַמֵד,  דֶער  אַז  אַרְבֶּעטְן  אר  נַָ קֶען  דָאס  אָבֶּער  בַּאשֶׁעפֶער, 
'אֱמוּנָה';  מִיט  אָנְגֶעפִילְט  זֶענֶען  אַלֵיין  עֶלְטֶערְן  דִי  אוּן  לֶערֶערִין 
וֶוען  קִינְד,   פַארְ'ן  בֵּיישְׁפִּיל  דֶער  זֶענֶען  עֶלְטֶערְן  אוּן  מְלַמְדִים  דִי 
אֵייבֶּערְשְׁטְן  רֶעדְט צוּם  וְכַדּוֹמֶה  מְלַמֵד  זֵייעֶר  וִוי  זֶעעֶן  קִינְדֶער  דִי 
אוּן לֶעבְּט פִיר אוּן צְוָואנְצִיג שָׁעָה מִיטְ'ן בַּאשֶׁעפֶער, שְׁפְּרִיצְט דָאס 
אַזוֹי  לֶעבְּן  אַלֵיינְס  דַארְף  מְלַמֵד  דֶער  זֵיי;  אִין  אַרַיין  אַטָאמַאטִישׁ 
עֶר  וִוי  כַאפְּן  נִישְׁט  אֲפִילוּ  זָאל  עֶר  אַז  בַּאשֶׁעפֶער  מִיטְ'ן  שְׁטַארְק 

הַאלְט אִין אֵיין רֶעדְן פוּן בַּאשֶׁעפֶער.

קִינְדֶער זֶענֶען גְרוֹיסֶע מְבִינִים, זֵיי שְׁפִּירְן גוּט וִוי אַזוֹי עֶלְטֶערְן 
שְׁוֶוערֶע  אוּן  שְׁוֶוערִיקֵייטְן  אַרִיבֶּער  גֵייעֶן  זֵיי  וֶוען  זִיךְ  דֶערְהַאלְטְן 
מַצָּבִים, זֵיי בַּאמֶערְקְן צִי דִי עֶלְטֶערְן וֶוערְן פַארְלוֹירְן פוּנֶעם מַצָב, 

אָדֶער לֶעבְּן זֵיי מִיטְ'ן אֵייבֶּערְשְׁטְן אוּן פַארְלִירְן זִיךְ נִישְׁט.

אוּן דֶער רֹאשׁ יְשִׁיבָה הָאט גֶעזָאגְט: אוֹי! וִוי מִיר דַארְפְן דַאנְקְן 
וָואס מִיר הָאבְּן  'הִתְבּוֹדְדוּת'  מַתָּנָה פוּן  דִי  אֵייבֶּערְשְׁטְן פַאר  דֶעם 
בַּאקוּמֶען פוּנֶעם רֶבִּי'ן; וֶוען עֶס גֵייט אַרִיבֶּער אַ שְׁוֶוערִיקֵייט אוֹיפְ'ן 
מֶענְטְשׁ קֶען עֶר גֵיין אִין אַ זַייט אוּן זָאגְן צוּם אֵייבֶּערְשְׁטְן: "רִבּוֹנוֹ 
שֶׁל עוֹלָם הֶעלְף מִיר", "רִבּוֹנוֹ שֶׁל עוֹלָם אִיךְ בִּין אֵיינֶער אַלֵיין, אִיךְ 
אר דוּ קֶענְסְט מִיךְ פַארְשְׁטֵיין,  הָאבּ קֵיינֶעם נִישְׁט אוֹיף דִי וֶועלְט, נַָ
צוּ  זִיךְ  גֶעוואוֹינְט  וָואס  מֶענְטְשׁ  אַ  הֶעלְפְן";  מִיר  קֶענְסְט  דִי  אר  נַָ
צוּ נוּצְן דִי עֵצָה פוּן 'הִתְבּוֹדְדוּת', אַזַא מֶענְטְשׁ דַארְף שׁוֹין קֵיינֶעם 
נִישְׁט אוֹיף דִי וֶועלְט, עֶר לֶעבְּט אַ חַיִים טוֹבִים, עֶר אִיז שׁוֹין אִין גַן 
עֵדֶן, וֶוען עֶפֶּעס גֵייט אִים אַנְדֶערְשׁ וִוי עֶר הָאט גֶעמֵיינְט קֶען עֶר 

עֶס אַדוֹרְך טְרָאגְן אוּן פַארְלִירְט זִיךְ נִישְׁט.

 - רֶבִּי  הֵיילִיגֶער  דֶער   - חָכָם  דֶער  וָואס  עִיגוּל  דֶער  אִיז  דָאס 
דוּ  אֲפִילוּ  אוֹיס:  אוּנְז  לֶערְנְט  רֶבִּי  דֶער  "אֱמוּנָה";  גֶעמַאכְט:  הָאט 
גוּטֶע',  נִישְׁט  'דִי  מִיט  אַרוּמְגֶענוּמֶען  פְּלַאץ  אַ  אִין  זִיךְ  גֶעפינְסְט 
שְׁמוּעֶסְט  וָואס  מֶענְטְשׁ  אַ  זֵיי;  פוּן  אָפְּצוּהִיטְן  זִיךְ  וֶועג  אַ  הָאסְטוּ 
אִיבֶּער מִיטְ'ן אֵייבֶּערְשְׁטְן יֶעדֶע זַאךְ וָואס גֵייט אַרִיבֶּער אוֹיף אִים, 
דֶער מֶענְטְשׁ אִיז אַרוּם גֶענוּמֶען פוּן אַלֶע זַייטְן מִיט דֶער עִיגוּל פוּן 

אֱמוּנָה אוּן קֵיינֶער קֶען נִישְׁט צוּקוּמֶען צוּ אִים.

יְשִׁיבָה שְׁלִיטָ"א הָאט דָאס מַסְבִּיר גֶעוֶוען מִיט  אוּן דֶער רֹאשׁ 
עֶטְלִיכֶע מְשָׁלִים, וַוייזֶענְדִיג אִינְדְרוֹיסְן פוּן בֵּית הַמֶדְרָשׁ זָאגְט דֶער 
נֶעסְט פוּן  אַ  דָא  אִיז  אִינְדְרוֹיסְן  דָא  שְׁלִיטָ"א: קוּקְט,  יְשִׁיבָה  רֹאשׁ 
וֶוערְן  אֵיין  אִין  הַאלְטְן  אוּן  אַרִיבֶּער  דָא  גֵייעֶן  קִינְדֶער  דִי  בִּינֶען, 
צֶעבִּיסְן, וִוידֶערְאוּם זֶענֶען דָא מֶענְטְשְׁן וָואס טוּעֶן אוֹיפְהָאדֶעוֶוען 
זֵיי  בִּינֶען אוּן נֶעמֶען אַרוֹיס הָאנִיג דֶערְפוּן,  צֶענְדְלִיגֶער טוֹיזְנְטֶער 
אר זֵיי נֶעמֶען זִיךְ אַרוּם  וֶוערְן נִישְׁט צֶעבִּיסְן, וִוי אַזוֹי קֶען דָאס זַיין? נַָ
צוּקוּמֶען  נִישְׁט  בִּינֶען  אַלֶע  דִי  קֶענֶען  קְלֵיידֶער,  בַּאשִׁיצוּנְגְס   מִיט 
אַ  אִין  אַרַיין  פַאלְט  וָואס  מֶענְטְשׁ  אַ  מִיט  אִיז  זֶעלְבֶּע  דִי  אִים.  צוּם 
וִוידֶערְאוּם  דֶערְטְרָאנְקְן,  גְלַייךְ  נֶעבֶּעךְ  עֶר  וֶוערְט  וַואסֶער  טִיפֶע 
זֶענֶען דָא מֶענְטְשְׁן וָואס קֶענֶען אַרָאפּ גֵיין זֵייעֶר טִיף אִין וַואסֶער 
אר זֵיי נֶעמֶען זִיךְ אַרוּם  אוּן בְּלַייבְּן לֶעבְּן, וִוי אַזוֹי קֶען דָאס זַיין? נַָ
נִישְׁט  זִיךְ  זָאל  עֶר  אָן  אִים  הַאלְט  וָואס  קְלֵייד  סְפֶּעצִיעֶלֶע  אַ  מִיט 
דֶערְטְרֶענְקְן. דִי זֶעלְבֶּע אִיז מִיט רוֹיעֶך, אַ מֶענְטְשׁ וָואס גֵייט אַרַיין 
אִין אַ פְּלַאץ וָואס בְּרֶענְט אוּן פְלַאקֶערְט, עֶס גֵייט דָארְט אַרוֹיס אַ 
גֶעפֶערְלִיכֶע רוֹיעֶך, קֶען עֶר רַחֲמָנָא לִיצְלָן דֶערְשְׁטִיקְט וֶוערְן פוּן דִי 
רוֹיעֶך, אָבֶּער דִי פֵייעֶר לֶעשֶׁער זֵיי קֶענֶען אַרַיין גֵיין אִין דִי רוֹיעֶך, 
וְכַדּוֹמֶה,  קְלֵיידֶער  סְפֶּעצִיעֶלֶע  מִיט  אַרוּם  זִיךְ  נֶעמֶען  זֵיי  אַזוֹי?  וִוי 

אַזוֹי קֶענֶען זֵיי דָארְט זַיין אוּן זֵיי דֶערְשְׁטִיקְן זִיךְ נִישְׁט.

אֱמוּנָה";  אִיז  "דָאס  אוֹיס:  שְׁלִיטָ"א  יְשִׁיבָה  רֹאשׁ  דֶער  פִירְט 
זַיין  אר  אֱמוּנָה נֶעמְט אַרוּם דֶעם מֶענְטְשׁ, וואוּ דֶער מֶענְטְשׁ זָאל נַָ
וֶועט דָאס אִים רַאטֶעוֶוען; אַ מֶענְטְשׁ וָואס לֶעבְּט מִיטְ'ן אֵייבֶּערְשְׁטְן, 
עֶר רֶעדְט צוּם אֵייבֶּערְשְׁטְן, עֶר דַאנְקְט דֶעם אֵייבֶּערְשְׁטְן, וֶוען עֶס 
אֵייבֶּערְשְׁטְן,  דֶעם  עֶר  בֶּעט  שְׁוֶוערִיקֵייטְן  אִים  אוֹיף  אִיבֶּער  גֵייט 
קֶען  דֶער   - אֵייבֶּערְשְׁטְן  מִיטְ'ן  אוֹיס  זִיךְ  עֶר  שְׁמוּעֶסְט  זַאךְ  יֶעדֶע 
הָאבְּן דִי זֶעלְבֶּע צָרָה וִוי דֶער אַנְדֶערֶער אָבֶּער וֶועט עֶס קֶענֶען דוּרְךְ 
גֵיין, קֵיינֶער וֶועט אִים נִישְׁט קֶענֶען בֵּייקוּמֶען, עֶר וֶועט זִיךְ נִישְׁט 

צֶעבַּייסְן אָדֶער דֶערְטְרֶענְקְן אָדֶער דֶערְשְׁטִיקְן פוּן זַיינֶע צָרוֹת.

וַוייטֶער: "מֶען טָאר זִיךְ  יְשִׁיבָה שְׁלִיטָ"א זָאגְט  אוּן דֶער רֹאשׁ 
פַארְלָאזְן,  נִישְׁט  אוּנְז  וֶועט  אֵייבֶּערְשְׁטֶער  דֶער  פַארְלִירְן,  נִישְׁט 
דִי  אֵיי  אוּמַאן,  אִין  זַיין  מִיר  וֶועלְן  הִילְף  אֵייבֶּערְשְׁטְנְ'ס  מִיטְ'ן 
דֶעם  בֶּעטְן  אֵיין  אוּן  הַאלְטְן  מִיר  דַארְפְן  פַארְמַאכְט?  אִיז  גְרֶענִיץ 
אֵייבֶּערְשְׁטְן: "רִבּוֹנוֹ שֶׁל עוֹלָם אִיךְ וִויל זַיין אִין אוּמַאן רֹאשׁ הַשָּׁנָה 
בַּיים הֵיילִיגְן רֶבִּי'ן, בַּאשֶׁעפֶער עֶפְן דִי גְרֶענִיץ אַז אַלֶע אִידְן זָאלְן 
קֶענֶען אָנְקוּמֶען צוּם הֵיילִיגְן רֶבִּי'נְס צִיוֹן" - מִיט תְּפִלָּה וֶועלְן מִיר 

עֶפֶענֶען דֶעם גְרֶענִיץ".

וָואס מֵיינְט עֶטְץ וֶוער הָאט גֶעעֶפְנְט דִי גְרֶענִיץ פוּן רוּסְלַאנְד 
אִין דִי צַייטְן פוּן קַאמוּנִיזְם? דִי יוּנְגֶערֶע דוֹר גֶעדֶענְקְט שׁוֹין נִישְׁט 
וִוי אַזוֹי דִי 'קַאמוּנִיזְם' אִיז צֶעפַאלְן, וֶוען מֶען לֵיינְט הַיינְט בִּיכֶער 
מֶען  קֶען  רוּסְלַאנְד  אִין  אִיבֶּערְלֶעבֶּענִישׁ  זֵייעֶר  שְׁרַייבְּן  אִידְן  וואוּ 
אַזַא  גֶעוֶוען  אִיז  עֶס  אַז  אִינְאֵיינֶעם:  זַאכְן  צְוֵויי  דִי  גְלֵייבְּן  נִישְׁט 
דִי  גֶעגַאנְגֶען,  אוּנְטֶער  שׁוֹין  אִיז  דָאס  אוּן  'קַאמוּנִיזְם'  וִוי  זַאךְ 
צְוֵויי זַאכְן שְׁטִימֶען נִישְׁט אֵיינְס מִיטְ'ן צְוֵוייטְן, וִוי קֶען זַיין בֵּיידֶע 
צוּזַאמֶען? אָדֶער אִיז נִישְׁט גֶעוֶוען קַיין 'קַאמוּנִיזְם', אָדֶער אִיז עֶס 

נִישְׁט אוּנְטֶער גֶעגַאנְגֶען; זֵיי הָאבְּן אַזוֹי שְׁטַארְק קָאנְטְרָאלִירְט דִי 
מוֹיל  זַיין  עֶפֶענֶען  צוּ  גֶעוַואגְט  זִיךְ  הָאט  מֶענְטְשׁ  אַ  אַז  מֶענְטְשְׁן, 
מִילְיָאנֶען  דִי רֶעגִירוּנְג הָאט מֶען אִים בַּאלְד דֶערְשָׁאסְן,  אַנְטְקֶעגְן 
מֶענְטְשְׁן זֶענֶען פַארְשִׁיקְט גֶעוָוארְן קַיין סִיבּוּר וְכוּ', אַז אֵיינֶער זָאל 
דִיר קוּמֶען זָאגְן אִין יֶענֶע צַייטְן 'דִי גְרֶענִיץ וֶועט זִיךְ עֶפֶענֶען' וָואלְט 
גֶעגְלֵייבְּט,  נִישְׁט  דָאס  וָואלְט  קֵיינֶער  חָלוֹם,  אַ  וִוי  אוֹיסְגֶעזֶען  עֶס 
אוּן פְּלוּצְלִינְג אִיבֶּערְנַאכְט אִיז עֶס אוּנְטֶער גֶעגַאנְגֶען אָן קַיין אֵיין 
שָׁאס; אוּן בִּכְלַל דִי וֶועג וִוי אַזוֹי עֶס אִיז אוּנְטֶער גֶעגַאנְגֶען לֵייגְט 
בְּדֶרֶךְ  וָואלְט  רֶעזִשׁים  פֶעסְטֶע  אַזַא  שֵׂכֶל,  אוֹיפְ'ן  נִישְׁט  אוֹיךְ  זִיךְ 
הַטֶּבַע נִישְׁט גֶעקֶענְט אוּנְטֶערְגֵיין אָן קַיין מִלְחָמוֹת, אַזא זַאךְ וָואלְט 
בְּדֶרֶךְ הַטֶּבַע גֶעדַארְפְט קָאסְטְן כָאטְשׁ אַ מִילְיָאן נְפָשׁוֹת, עֶס וָואלְט 
אִיז  דָאס  פַּאסִירְן,  קֶענֶען  זָאל  דָאס  אַז  בְּלוּט  גִיסְן  גֶעדַארְפְט  זִיךְ 
אר צוּ פַארְדַאנְקְן דִי תְּפִילוֹת פוּן דִי בְּרֶסְלֶב'עֶ חֲסִידִים וָואס הָאבְּן  נַָ
גֶעבֶּעטְן אוּן גֶעוֵויינְט צוּם אֵייבֶּערְשְׁטְן, זֵיי הָאבְּן נִישְׁט אָפְּגֶעלָאזְט 
דֶעם אֵייבֶּערְשְׁטְן: "רִבּוֹנוֹ שֶׁל עוֹלָם אִיךְ וִויל גֵיין צוּם הֵיילִיגְן רֶבִּי'ן, 
אִיךְ דַארְף אַ תִּיקוּן, אִיךְ וִויל זוֹכֶה זַיין צוּ דִי אַלֶע זַאכְן וָואס דֶער 
זַיין  צוּ  קוּמְט  עֶס  וָואס  דֶער  פַאר  צוּגֶעזָאגְט  הָאט  רֶבִּי  הֵיילִיגֶער 
קֵבֶר", אַזוֹי הָאבְּן בְּרֶסְלֶבעֶ חֲסִידִים מִתְפַּלֵל גֶעוֶוען יֶעדְן טָאג, יָארְן 
לַאנְג בִּיז עֶס אִיז אָנְגֶעקוּמֶען דֶער טָאג וָואס מֶען הָאט גֶעהֶערְט דִי 

גוּטֶע נֵייעֶס אַז דִי גַאנְצֶע קַאמוּנִיזְם אִיז צֶעפַאלְן.

וִוי מֶען  הַטֶּבַע  בְּדֶרֶךְ  וֶוען עֶס זֶעט אוֹיס  יֶעצְט  אִיז  זֶעלְבֶּע  דִי 
פַארְמַאכְט,  אִיז  גְרֶענִיץ  דִי  אוּמַאן,  קַיין  פָארְן  קֶענֶען  נִישְׁט  וֶועט 
דַארְף מֶען זִיךְ שְׁטַארְקְן אוּן הַאלְטְן אִין אֵיין בֶּעטְן דֶעם אֵייבֶּערְשְׁטְן 
נָאךְ אַ תְּפִלָה אוּן נָאךְ אַ תְּפִלָה: "רִבּוֹנוֹ שֶׁל עוֹלָם אִיךְ וִויל גֵיין צוּם 
הֵיילִיגְן רֶבִּי'ן, רִבּוֹנוֹ שֶׁל עוֹלָם אִיךְ דַארְף אַ תִּיקוּן, אִיךְ וִויל זוֹכֶה 
רֶבִּי'ן אוֹיף רֹאשׁ הַשָּׁנָה, רִבּוֹנוֹ שֶׁל עוֹלָם  הֵיילִיגְן  בַּיים  זַיין  זַיין צוּ 
אִיךְ וִויל זוֹכֶה זַיין צוּ דִי אַלֶע זַאכְן וָואס דֶער הֵיילִיגֶער רֶבִּי הָאט 
צוּגֶעזָאגְט פַאר דֶער וָואס עֶס קוּמְט צוּ זַיין צִיּוּן", נִישְׁט אוֹיפְהֶערְן 
בֶּעטְן, בֶּעטְן אוּן בֶּעטְן אוּן נָאכְאַמָאל בֶּעטְן בִּיז מִיר וֶועלְן פּוֹעֵלְ'ן 

בַּיים אֵייבֶּערְשְׁטְן אַז מִיר וֶועלְן זַיין בַּיים רֶבִּי'ן אוֹיף רֹאשׁ הַשָּׁנָה.

אוּן דֶער רֹאשׁ יְשִׁיבָה שְׁלִיטָ"א הָאט מַמְשִׁיךְ גֶעוֶוען, מֶענְטְשְׁן 
דִי  בַּיי  פּוֹעֵלְ'ן  צוּ  אַזוֹי  וִוי  פְּלֶענֶער  עֶרְלֵיי  אַלֶע  מִיט  אוֹיף  קוּמֶען 
זֵייעֶר  טַאקֶע  אִיז  עֶס  רֶבִּי'ן,  בַּיים  זַיין  קֶענֶען  זָאלְן  מִיר  רֶעגִירוּנְג 
חָשׁוּב וָואס מֶען טוּט, אָבֶּער אָן תְּפִלָה אִיז אַלֶעס נַארִישְׁקֵייטְן, הֲבֵל 

הֲבָלִים.

אוּן דֶער רֹאשׁ יְשִׁיבָה שְׁלִיטָ"א דֶערְצֵיילְט: נֶעכְטְן בַּיים סְעוּדַת 
בְּרִית מִּילָה הָאט דֶער זֵיידֶע הָרַב הַגָּאוֹן רֶבִּי דָּנִיאֵל בּוֹים שְׁלִיטָ"א 
זְכוּתוֹ  כְּתַב סוֹפֵר  הֵיילִיגֶער  מַעֲשֶׂה; דֶער  אַ מוֹרָא'דִיגֶע  דֶערְצֵיילְט 
הָאט  שְׁטָאט  אִין  דָארְט  פְּרֶעשְׁבּוּרְג,  אִין  רָב  גֶעוֶוען  אִיז  עָלֵינוּ  יָגֵן 
גֶעוואוֹינְט אַ גְבִיר וָואס הָאט גֶעהַאט אַן אַרְבֶּעטֶער אַ גוֹי אַ יוּנְגֶער 
שֵׁגֶץ אוּן אַ שְׁלֶעכְטֶער מֶענְטְשׁ, עֶר הָאט אַלֶעמָאל גֶעזוּכְט וואוּ עֶר 
דֶער  אִיז  אֵיינְמָאל  אִיד,  אַ  הַבָּיִת  בַּעַל  זַיין  פַאר  צָרוֹת  אָפְּטוּן  קֶען 
מוֹשֵׁל גֶעקוּמֶען אִין שְׁטָאט אַרַיין, עֶר הָאט מִיט גֶעבְּרֶענְגְט אַ זֶעקְל 
גֶעלְט אוּן הָאט אַרוּם שְׁפַּאצִירְט דֶעם שְׁטָאט אוּן זִיךְ אוּמְגֶעקוּקְט 
דֶעם  בַּיי  גֶעאַרְבֶּעט  הָאט  וָואס  גוֹי  דֶער  וְכוּ',  גֵייט  אַלֶעס  אַזוֹי  וִוי 
גְבִיר אִיז אִים נָאכְגֶעגַאנְגֶען אוּן גֶעוַוארְט אוֹיף אַ גֶעלֶעגֶענְהֵייט וֶוען 
נִישְׁט בַּאמֶערְקְן אוּן הָאט אַרוֹיסְגֶע'גַנְבְ'עֶט דָאס  וֶועט  דֶער מוֹשֵׁל 

גֶעלְט פוּנֶעם מוֹשֵׁל.

אִיז  גֶעלְט  דָאס  אַז  רוּדֶערֵיי  אַ  אָנְגֶעהוֹיבְּן  זִיךְ  הָאט  עֶס  וֶוען 
פַארְשְׁוִוינְדְן, הָאט דֶער גוֹי מוֹרָא גֶעהַאט אַז מֶען וֶועט אִים כַאפְּן 
אַז עֶר הָאט עֶס גֶע'גַנְבְ'עֶט, אִיז עֶר גֶעגַאנְגֶען אוּן אַרַיין גֶעוָוארְפְן 
דֶעם בַּייטְל אִינֶעם גֶעשֶׁעפְט פוּן זַיין בַּעַל הַבָּיִת, אוּן אִיז גֶעלָאפְן צוּ 
הַבָּיִת  הַבָּיִת, זָאגֶענְדִיג: "מַיין בַּעַל  זַיין בַּעַל  דִי פָּאלִיצֵיי אוֹיסְזָאגְן 

הָאט מִיר גֶעשִׁיקְט גַנְבְ'עֶנֶען דָאס גֶעלְט", דֶער מוֹשֵׁל אִיז גֶעוָוארְן 
זֵייעֶר אִין כַּעַס אוֹיף דֶעם אִיד אוּן הָאט גֶעהֵייסְן בְּרֶענְגֶען דֶעם אִיד 
אִין קֵייטְלֶען, מֶען הָאט אִים גֶע'מִשְׁפָ'ט אַז מֶען גֵייט אִים הַרְגְ'עֶנֶען 
רַחֲמָנָא לִיצְלָן, דֶער אִיד הָאט זִיךְ גֶעבֶּעטְן מִיט גֶעוֵויין: "עֶס אִיז אַ 
אָבֶּער  גֶעלְט",  דָאס  גֶע'גַנְבְ'עֶט  נִישְׁט  קֵיינְמָאל  הָאבּ  אִיךְ  בִּלְבּוּל, 

פַארְשְׁטֵייט זִיךְ אַז קֵיינֶער הָאט אִים נִישְׁט אוֹיסְגֶעהֶערְט.

עָלֵינוּ עֶר  יָגֵן  זְכוּתוֹ  הֵיילִיגְן כְּתַב סוֹפֵר  גֶעלָאפְן צוּם  אִיז מֶען 
אַלֶע  גֶעטוּן  סוֹפֵר  כְּתַב  דֶער  הָאט  אִיד,  דֶעם  הֶעלְפְן  אַרוֹיס  זָאל 
הָאט  עֶר  וֶועמֶען  צוּ  גֶעגַאנְגֶען  אַרִיבֶּער  אִיז  עֶר  הִשְׁתַּדְּלוּת,  מִינֵי 
אר גֶעקֶענְט אוּן זִיךְ גֶעבֶּעטְן מֶען זָאל אַרוֹיס לָאזְן דֶעם אִיד פְרֵיי,  נַָ
עֶר הָאט אוּנְטֶער גֶעשְׁמִירְט דִי רֶעדֶער... אָבֶּער עֶר הָאט גֶעטַאפְּט 
עֶר  אִיז  הֶערְן,  גֶעוָואלְט  גָארְנִישְׁט  פוּן  הָאט  מּוֹשֵׁל  דֶער  וַואנְט,  אַ 
גֶעפָארְן צוּ דִי הֶעכֶערֶע פֶענְסְטֶערְס קַיין בּוּדַאפֶּעסְט וואוּ עֶר הָאט 
גֶעהַאט פַארְבִּינְדוּנְגֶען מִיט דִי שָׂרִים פוּן דָארְט, עֶר הָאט גֶערֶעדְט 
מִיט עַסְקָנִים אוּן שְׁתַּדְלָנִים, אָבֶּער עֶס הָאט זִיךְ גָארְנִישְׁט גֶערִיקְט 
צֶעבְּרָאכְן,  זֵייעֶר  גֶעקוּמֶען  אַהֵיים  אִיז  סוֹפֵר  כְּתַב  דֶער  פָארְאוֹיס, 
הִשְׁתַּדְּלוּת  מִיט  נֶעכְט  וֶועלְט טֶעג אוּן  אַ  אִיבֶּערְגֶעדְרֵייט  עֶר הָאט 
גֶעלֵייגְט  זִיךְ  עֶר  בַּיינַאכְט הָאט  גֶעהָאלְפְן,  גָארְנִישְׁט  עֶס הָאט  אוּן 
זַיין טַאטֶען דֶער הֵיילִיגֶער חֲתַם סוֹפֵר  שְׁלָאפְן, פְּלוּצְלִינְג זֶעט עֶר 
זְכוּתוֹ יָגֵן עָלֵינוּ אִין חָלוֹם, זַיין טַאטֶע שְׁטֵייט נֶעבְּן אִים מוֹרָא'דִיג 
בְּרוֹגֶז אוּן שְׁרֵייט אוֹיף אִים: "עֶס וַוארְט אַ מִשְׁפָּט פוּן טוֹיט אוֹיף אַ 
אוּמְשׁוּלְדִיגֶער אִיד פוּן דַיין שְׁטָאט אוּן דוּ טוּסְט גָארְנִישְׁט אִים צוּ 
רַאטֶעוֶוען?!" הָאט דֶער כְּתַב סוֹפֵר גֶעזָאגְט פַארְ'ן טַאטֶען: "וָואס 
הֵייסְט, אִיךְ הָאבּ דָאךְ גֶעטוּן אַלֶעס אִין דִי וֶועלְט צוּ רַאטֶעוֶוען דֶעם 
אִיד?", אָבֶּער דֶער חֲתַם סוֹפֵר שְׁרֵייט וַוייטֶער: "פַארְוָואס טוּסְטוּ 
גָארְנִישְׁט צוּ רַאטֶעוֶוען דֶעם אִיד וָואס מֶען גֵייט הַרְגְ'עֶנֶען?!" זָאגְט 
דֶער כְּתַב סוֹפֵר נָאכְאַמָאל פַארְ'ן טַאטֶען: "טַאטֶע, אִיךְ הָאבּ גֶעטוּן 
אר טוּן", הָאט אִים זַיין טַאטֶע  אַלֶעס אִין דִי וֶועלְט, וָואס אִיךְ קֶען נַָ
הָאסְטוּ  אֵייבֶּערְשְׁטְן,  דֶעם  גֶעבֶּעטְן  נִישְׁט  הָאסְט  דוּ  "אַז  גֶעזָאגְט: 

גָארְנִישְׁט גֶעטוּן!"

אר דֶער הֵיילִיגֶער כְּתַב סוֹפֵר הָאט זִיךְ אוֹיפְגֶעכַאפְּט פוּן  וִוי נַָ
שְׁלָאף הָאט עֶר גֶערוּפְן דֶעם שַׁמָשׁ פוּן שְׁטָאט אוּן גֶעזָאגְט מֶען זָאל 
צַאמְנֶעמֶען אַלֶע אִידְן פוּן שְׁטָאט אוּן מֶען זָאל בֶּעטְן דֶעם אֵייבֶּערְשְׁטְן, 
אַזוֹי הָאט מֶען גֶעטוּן דִי גַאנְצֶע שְׁטָאט הָאט זִיךְ צַאמְגֶענוּמֶען אוּן 
עֶס  וֶוען  אִינְדֶערְפְרִי  קוּמֶענְדִיגְן  דֶעם  אֵייבֶּערְשְׁטְן,  דֶעם  גֶעבֶּעטְן 
זַיין דֶער מִשְׁפָּט, הָאט דֶער שׁוֹפֵט גֶעזָאגְט אַז עֶר  הָאט גֶעדַארְפְט 
וִויל נָאכְאַמָאל אִיבֶּערְקוּקְן דִי גַאנְצֶע אָנְקְלַאגֶע, מֶען זָאל רוּפְן דֶעם 
שׁוֹפֵט  דֶער  אִים  הָאט  גֶעקוּמֶען  אִיז  גוֹי  דֶער  וֶוען  מָסוּר,  דֶער  גוֹי 
עֶס  בִּיז  גְנֵיבָה  אִיבֶּערְ'ן  שְׁאֵלוֹת  עֶטְלִיכֶע  נָאכְאַמָאל אוֹיסְגֶעפְרֶעגְט 
אִיז אַרוֹיס גֶעקוּמֶען דֶעם אֱמֶת אַז דֶער אִיד אִיז אוּמְשׁוּלְדִיג דֶער גוֹי 

הָאט עֶס אַלֵיינְס גֶע'גַנְבְ'עֶט, אוּן דֶער אִיד אִיז בַּאפְרֵייט גֶעוָוארְן.

הָאט דֶער רֹאשׁ יְשִׁיבָה אוֹיסְגֶעפִירְט: יֶעדֶער אֵיינֶער קוּמְט מִיט 
רֶעדֶער...  דִי  שְׁמִירְן  וֶועט  מֶען  אַזוֹי,  טוּן  וֶועט  מֶען  אַז  פְּלֶענֶער, 
וֶועט  וָדָם  בָּשָׂר  אַ  אוֹיף  פַארְלָאזְן  זִיךְ  וֶועלְן  מִיר  לַאנְג  וִוי  אָבֶּער 
זִיךְ גָארְנִישְׁט רִיקְן, דֶער רֶבִּי הָאט אוּנְז אוֹיסְגֶעלֶערְנְט דִי זַאךְ פוּן 
'תְּפִלָה', אַז מֶען וִויל פָארְן צוּם רֶבִּי'ן דַארְף מֶען גֶעדֶענְקְן אַז דִי פוּן 
דִי אַלֶע הִשְׁתַּדְּלוּת וֶועט גָארְנִישְׁט וֶוערְן אָן תְּפִלָה; מִיט תְּפִלָּה אוּן 
מִיט אֱמוּנָה וֶועלְן מִיר זוֹכֶה זַיין צוּ זַיין בַּיים רֶבִּי'ן אוֹיף רֹאשׁ הַשָּׁנָה.

דֶער אֵייבֶּערְשְׁטֶער זָאל הֶעלְפְן מִיר זָאלְן קֶענֶען זַיין בַּיים רֶבִּין 
אוֹיף רֹאשׁ הַשָּׁנָה, אָמֵן.

)סִפּוּרֵי מַעֲשִׂיּוֹת, מַעֲשֶׂה ג' - חֵלֶק ט'

פָארְגֶעלֶערְנְט שַׁבָּת קוֹדֶשׁ פַּרְשַׁת כִּי תֵצֵא תש"פ לִפְרָט קָטָן(


